
Anuncio
Intervención

Aprobac. definitiva Ordenanza reguladora do prezo público de entrada ao Museo da Mina de San Finx

EXP: 2023/G015/000002

 

Aprobación definitiva de Ordenanza Fiscal.

 

O Concello de Lousame, na sesión ordinaria que tivo lugar o día 11/05/2023, acordou a aprobación
inicial da imposición do Prezo Público pola prestación do servizo de visitas ao Museo

das Minas de San Finx do Concello de Lousame e a ordenanza reguladora do mesmo.

 

Aperturouse un período de información pública, mediante anuncio publicado no Taboleiro da sede
electrónica o día 15/05/2023 e no Boletín Oficial da Provincia núm. 92 do 16/05/2023. Dito período
de información pública rematou o día 28/06/2023, sen que conste presentada ningún tipo de suxerencia
ou reclamación. Por este motivo, enténdese elevado a definitivo o acordo plenario do día 11/05/2023,
que até ese momento era provisional.

 

A Ordenanza entrará en vigor coa súa publicación no Boletín Oficial da Provincia, tal e como
establece o artigo 70 da LRBRL e artigo 17 do TRLRFL.

 

Contra o acordo definitivo de aprobación da Ordenanza, conforme ao artigo 19 do TRLRFL, poderase
interpoñer recurso contencioso-administrativo, no prazo de 2 meses contados a partir do día

seguinte
ao da publicación deste anuncio no Boletín Oficial da Provincia.

 

O texto íntegro da Ordenanza reguladora do Prezo Público pola prestación do servizo de visitas ao
Museo das Minas de San Finx do Concello de Lousame é o seguinte, que se fai público no cumprimento
do artigo 17.4 do TRLRFL:

 

ORDENANZA REGULADORA DO PREZO PÚBLICO POLA PRESTACIÓN DO SERVIZO DE VISITAS AO
MUSEO DAS MINAS DE
SAN FINX DO CONCELLO DE LOUSAME

 

ARTIGO 1. FUNDAMENTO LEGAL

Ao abeiro das facultades concedidas polos artigos 133.2 e 142 da Constitución e polo artigo 41 do
Real decreto lexislativo 2/2004, do 5 de marzo, que aproba o Texto refundido da Lei reguladora das
facendas locais, este Concello establece o prezo público pola prestación do servizo de visitas ao
Museo das Minas de San Finx, que se rexerá pola presente ordenanza.

 

ARTIGO 2. CONCEPTO

 

O prezo público regulado nesta ordenanza constitúe unha prestación patrimonial de carácter público
que se satisfará pola prestación dos diferentes servizos de visitas ao Museo das Minas de San Finx
do Concello de Lousame.

ARTIGO 3. OBRIGADOS AO PAGAMENTO

 

Están obrigados ao pagamento do prezo público as persoas que soliciten a prestación dalgún dos
servizos de visitas ao Museo das Minas de San Finx do Concello de Lousame. Tamén aquelas persoas que
os utilicen sen obter a preceptiva autorización. No caso de que as persoas anteriores carezan de
capacidade de obrar, a obriga recaerá sobre quen ostente a súa representación legal.

 

ARTIGO 4. SUXEITO PASIVO

 

Serán suxeitos pasivos das taxas que se regulan nesta ordenanza, en concepto de contribuíntes, as
persoas físicas e xurídicas, así como as entidades as que se refire o artigo 35.4 da Lei 58/2003, do
17 de decembro xeral tributaria, que resulten adxudicatarias das obras ou afectadas pola actividade
administrativa que constitúe o obxecto desta taxa, cando sexan legalmente esixibles a dirección de
obra ou/e os servizos de coordinación e saúde (e con independencia de que o servizo se preste de
xeito directo ou indirecto)

 

ARTIGO 5. CONTÍA

5.1.–O importe do prezo público determinarase mediante a aplicación das seguintes tarifas:

     -----

  -- Tarifa

  -- Tipoloxía de entrada

  -- Tarifa

     -----

  -- 1

  -- Xeral (de 6 até 64 anos, ambos inclusive)

  -- 2,00 €

     -----

  -- 2

  -- Reducida:

        * Persoas empadroadas en Lousame.
        * Persoas integrantes dun grupo escolar (de 6 a 64 anos de idade, ambos inclusive)

      

  -- 1,00 €

      

     -----

  -- 3

  -- Tarifa Cero:

        * Menores, de 0 a 5 anos.
        * Maiores de 65 anos.

  -- 0,00 €

     -----

 

5.2.- Para poder aplicar a tarifa 2 (Entrada reducida) e tarifa 3 (Tarifa Cero) é preciso amosar o
DNI/NIF, onde conste o domicilio e idade de cadapersoa. 

 

ARTIGO 6. OBRIGA DE PAGAMENTO E COBRO

 

6.1.- A obriga de pagamento nacerá no momento no que se solicite a visita/entrada ao Museo das Minas
de San Finx do Concello de Lousame.

 

6.2.- O pagamento realizarase previamente ou no momento da visita ao Museo, e acreditarase mediante
o boleto ou ticket, que será expedido ao realizarse o pago.

 

 

ARTIGO 7. INFRACCIÓNS E SANCIÓNS.

Aplicarase o réxime de infraccións e sancións reguladas na Lei xeral tributaria e nas disposicións

que a complementen e desenvolvan.

 

DISPOSICIÓN FINAL.

A presente ordenanza entrará en vigor ao día seguinte da súa publicación íntegra no Boletín Oficial
da Provincia e continuará vixente en tanto non se acorde a súa modificación ou derrogación expresa.

 

Lousame, a 31 de agosto de 2023

 

A Alcaldesa, Mª Teresa Villaverde Pais

